
Lelaki disyaki dalang ceroboh hutan simpan dita

Raub: Risikan lebih dua jam
yang dilakukan anggota Unit
Penguat kuasa Pahang Barat
(UPKPB) Jabatan Perhuta-
nan Negeri Pahang (JPNP)
berjaya membongkar kegi-
atan pencerobohan Hutan
Simpan Rotan Tunggal di si-
ni, kelmarin.

Kegiatan berskala besar
itu dipercayai didalangi seo-
rang lelaki berusia 48 tahun
dengan menggunakan satu
jentolak dan dua jengkaut
untuk membersih kawasan
hutan serta membina jalan.

Penolong Pengarah Kanan
Penguatkuasaan (Zon Pa-
hang Barat) JPNP, Shahril
Mohamad berkata, anggota-
nya menggunakan tiga mo-
tosikal untuk sampai ke ka-
wasan terbabit kira-kira la-
pan kilometer melalui jalan
tanah merah berbatu.

Menurutnya, selepas me-
lakukan risikan, anggota
UPKPB dibantu pasukan
Unit Tindakan Khas (UTK)
Pejabat Hutan Daerah (PHD)
Raub bertindak melakukan
serbuan di lokasi terbabit.

“Kami menemui satu jen-

3y tolak dan dua jengkaut ber-

ada dalam kawasan Hutan
Simpan Rotan Tunggal di-
percayai digunakan untuk
aktiviti membersih hutan
dan membina jalan.

“Ketika pemeriksaan dila-
kukan datang seorang lelaki
yang mendakwa pemilik jen-
tera terbabit, dan kita me-
nahan individu itu bagi tu-
juan siasatan dan laporan
polis dibuat.

“Kami turut menemui tiga
batang kayu jaras spesies
Chengal dipercayai ditebang
oleh pihak yang menceroboh
hutan berkenaan,” katanya
ketika dihubungi, semalam.

Menurutnya,  pihaknya
menyita tiga jentera terbabit
manakala individu yang di-
tahan sudah dibebaskan de-
ngan jaminan polis.

Katanya, kegiatan mence-
roboh Hutan Simpan Rotan
Tunggal dipercayai untuk
dijadikan ladang kelapa sa-
wit.

“Siasatan lanjut dilakukan
bagi mengenal pasti dalang
utama kegiatan itu bagi tu-
juan pendakwaan,” katanya

